
GIDABAIMENA, EUSKALDUNTZE BIDEAN

Albistea iruditan

Bertsoak, trikitixa eta herri kirolak San Isidro egunean

Aurten, larunbatarekin egokitu
da San Isidro eguna, nekazarien
eguna. Urtero bezala, hainbat

ekitaldi antolatu dira. Trikitilariak izango
dira eguerdiko 11:00etan jaia iragarriko
dutenak.

12:00etako meza, San Isidro egunari
lotuta egongo da. Ondoren, hamaiketa-
koa egingo da frontoian eta bertsolariek
alaituko dute otordua (eguraldi txarra
egingo balu, Andatz-pe elkartean izango
litzateke). 

Hamaiketakoaren segidan, herri kiro-
len txanda izango da, Dema plazan. Eta
eguna biribiltzeko, nahi duenak Saizar
sagardotegian egingo den bazkarian har
dezake parte (34 eurotan).

Iazko San Isidro egunean gizon-proba egin zen. Aurten ere

herri kirolak izango dira eguerdi partean.

HE R O R R E K E S A N

ARITZ GORRITI

Hark ahotik laba kanporatzen zuen artean, milaka
bidaiari aireportuetan biraoka aritu dira.

Hondamendia airean eta kexak eragin ditu lurrean, inori
oraindik izena ahoskatzen entzun ez diodan sumendiak.
Ahoskaezina baita. Ikus-entzunezko hedabideetan “Islandiako
sumendia” edo “sumendi islandiarra” aipatzen zuten. Inoiz ez
bere izena, sumendiaren kokagunea “bataiatua” egon arren.
Eyjafjallajökull izena du azken asteotan Europan hainbeste
buruhauste eragin duen sumendiak. Bai, Eyjafjallajökull.
Irakurtezina ezta? Hizki sorta hori ulertzeko galdetu edo agian
arrotza zaigun hizkuntzaren bat ikasi beharko genuke. 

Baina beharrik ez dugu izan. Sumendi hitza aipatuta, denok
genekien Eyjafjallajökull sumendiari buruz ari ginela. Izena
ikastea saihestu dugu, nola gainera. Gurean bezala, euskarare-
kin gertatzen den moduan.

Antza, euskara ikasle prestuarena egitea nahikoa da orain,
zeurea ez den hizkuntza berri bat ikasten saiatzen ari zarela esa-
teko. Doakoa eta erraza da. Hartu gertuen duzun boligrafo eta
paper zati bat. Eta ikasi. Lehenbizi, euskararekiko sentsibilita-
tea duzula agertu. Sinets dezatela gainerakoek ikasi egin nahi
duzula. Badakizu, ikasketa eskaintza onena duzu eskura, doa-

koa; zure lagun, anai, arreba, guraso, aiton amon, izeba, osaba,
lehengusu, lankide, bizilagun, herritar, ezagun, ezezagun eta
abar luze batek ordainduko dutena. 

Eskaintza onena aukeratu eta ordaindu beharrekoaz ahaztu.
Baina gomendio bat, inori ez ezer esan. Egiten ari zaren “aha-
legina” isilpean izan. Ez esan, “piper” egiten duzunik, eta hala-
korik egin duzula onartzera behartzen bazaituzte, hor dituzu
beti ezin eskurago, hainbat argudio konbentzigarri; denborarik
ez duzula, lanpetuta zabiltzala... Ez dutela sinisten? Erakutsi
gurasoen frogagiria, bestela, egunero zintzo asko eta benetan
ahalegina eginez, euskaltegira doazen ikasleak minduko dituzu.

Zu zeurera eta piper egiteagatik inor kexatzen bada, esan
dioena zentzugabekoa dela, umorea galtzen ari dela, atseden
pixka bat ez litzaiokeela gaizki etorriko... Jantzi oreka eta
antzeko sentsazio kilikagarriak ematen dituen moda modan
dagoen esku muturrekoa, egin irribarre goxo bat aurrean
duzunari hortz zuri eder horiek erakutsiz… Eta ondo bizi.
Facebook-en murgilduta dabiltzan ia 800 lagun ere zure alde
daude jada, babesten zaituzte!!! Berdin egingo lukete eta: “Nik
ere pira ugari egingo nituzke, Jaurlaritzak matrikula ordaindu-
ko balit”. 

Luis Aranalde - Aitor Landaluze - Imanol Ubeda - Aritz Gorriti - Nerea Zinkunegi - Maialen Unanue - Ugaitz Agirre - Joxe Piñas - Unai Agirre - Idoia Torregarai 

Eyjafjallajökull

Ika-mika

Gutun irekia guraso eta entrenatzaileei

Aurreko urtetan bezala iritsi da Usurbil
Cup antolatzeko garaia. Azken urtee-

tan txapelketa antolatu izan da (azkeneko
urtean bi gurasoren ekimenari eskerrak) eta
pozgarria da hainbeste haur ilusioz, gogoz
eta pasioz frontoian lehiatzen ikustea. Hala
ere, arduratzen gaituzten hainbat alderdi
analisira ekarri nahi ditugu. Adibidez, hau-
rrak lehiatzen duen jarduera honetan gataz-
kak nola afrontatzen dituen normaltasunez
ikustea, gurasoak bere haurra nola lehiatzen
den ikustean nola kudeatzen duen egoera
hori, entrenatzaileek eta gurasoek izaten
dituzten jarrera lehiakor eta oldarkorrak
(neurrigabekoak) eta taldeen osaketan egiten
diren selekzio eta baztertzeak.

Hori dena esanda, zer irabazten den eta
zer galtzen den aztertuz, Txapelketa egitea
da gure proposamena eta apustua. Gauzak
hobetu egin behar direla jakinik eta jarduera
honen helburu hezitzaileak azpimarratuz
herrigintza, talde lanaren lanketa eta garapen
pertsonala. 

Futbolak, gaur egungo telebistaren kober-
tura medio, gezurretako ilusio faltsu asko

zabaltzen eta sortzen ditu. Gure bizitzan era-
gin garrantzitsuegia, handiegia duela irizten
dugu, gure bizitza baloreen eta idealen gain
kutsadura handia sortuz. Bide honetan gure
txikitasunean txapelketa hau amets egiteko
momentuak eta ilusioak sortzen ditu baina
oinak lurrean izan behar ditugu. Beraz, ez
ditugu onartuko entrenatzaileen jarrera eta
erabaki baztertzaileak, gehiegizko tentsio
momentuak, eta horrelako dinamikak.

Gure aldetik ideia hauek ongi barneratu-
rik ditugu eta nahiko genuke gurasoen alde-
tik ere beraiei dagokien interbentzio-komu-
nikazio esparrua ongi betetzea. Gure iritziz
gurasoen ardura izan beharko luke, gauzak
lasaitasunez eta zentzu onez hitz egitea eta
adostea. Modu horretan taldeak pixka bat
naturaltasunez, eta lagun esparruak errespe-
tatuz osatu behar lirateke. Hain trebeak ez
diren lagunak aparte utzi gabe etab… baina
hori guztia gurasoek kudeatu beharreko
gaiak direla iruditzen zaigu. Gu ere txikiak
ginenean egiten ziren txapelketa hauek
(asmo handiz Benantxio Iruretak, garai
horretan herriko “parrokoa”, orain dela urte

asko drogen arazoa konpontze aldera eta
aisialdi ereduak aldatzeko grinaz hasitako
ibilbidea) eta orduan ondo aurre egiten
genien eta kuraia handiarekin aurre egiten
genien arazo, gatazka eta langa horiei guztiei.
Gure gurasoak gertu egongo zirela pentsatu
nahi dugu!

Hori guztia esanda, Usurbil Cup-ean
parte hartzera animatu nahi ditugu gazte,
guraso eta entrenatzaileak baina asmoek, ilu-
sio faltsuek ez ditzatela zapuztu lehiaketa
honek sortzen dituen eragin onak, pozak eta
neurri gabeko irrifarrak! 

Eta hori lortzeko gurasoek eta entrenatzai-
leek animoak eta babesa izan beharko ditu-
zue ardatz… Exigentziak, bronkak, ez-zelai-
ratzeak alde batera utzita. Futbola berez,
joko bat baita, intentsoa, gaitasun pertzepti-
boak lantzen dituena eta talde lan handia
eskatzen duena.

*Oharra: Gai hau behar den bezala jorratzeko
entrenatzaileekin bilera bat egiteko asmoa dugu,
txapelketa hasierarekin bat egingo duena. Berri
gehiago izango dituzue! 

Usurbil Futbol Taldea

* Ezizena ere onartzen da, baina idatziaren egile den gizabanakoaren NA edo elkartearen IFK edo baliokidea egiaztatu eta gero. Beste pertsona bati 
zuzenduta dagoenean, izen-abizenekin argitaratuko da Ika-mikarako idatzia (Ika-mika araudia, NOAUA! astekaria)

KO N T Z E J U TX I K I A

Azterketa egitearekin batera,
gidabaimenaren zati teorikoa

euskaraz prestatzeko aukera eskain-
tzen dute Buruntzaldeko 11 auto-
eskolek. Udal euskara batzordeek alor
honetan landutako egitasmoari esker,
euskalduntze bidean da gidabaimena
eskuratzeko azterketa. 

18 urte bete berri dituzten bailarako
gazteak gibadaimena euskaraz prestatu
eta eskuratzera gonbidatu nahi dituzte
Buruntzaldeko udaletako ordezkariek.
Jada, Buruntzaldeko hamaika auto
eskoletan euskarazko materiala esku-
ragarri dute. 

Buruntzaldeko kanpaina berri
honen barne, zozketa bat burutuko da
urte amaieran. 

Urtean zehar, gidabaimenaren zati
teorikoa euskaraz egin eta zozketan

parte hartzen dutenen artean, 400
eurotarainoko laguntza jasoko du
Buruntzaldeko udalerri bakoitzeko
lagun batek.

Prentsaurrekoan azpimarratu zute-
nez, orain arte alor teorikoan eragin
dute Buruntzaldeko udalek. Baina
euren lana ez da hemen amaitzen.
Gidabaimenaren zati praktikoa ere
euskalduntzeko asmoa baitute. Lehen
pausoak ematen hasiak dira.

Euskalduntze bidean da gidabaimena

Buruntzaldeko udal euskara
batzordeen ekimenari esker eman

da urrats garrantzitsu hau.

“Zati teorikoa euskaraz
egiten dutenek, 400 euroko
laguntza jasotzeko zozketan

parte hartu ahal izango dute”

LAGUNTZAK

Dirulaguntzetaz hitz egin zen 

Kultura Aholku Batzordean

Aurreko astean bildu zen
Kultura Aholku Batzordea
udaletxeko pleno aretoan.

Besteak beste, Mikel Laboaren ome-
nezko eskultura jartzeko ekitaldiaz
aritu ziren hizketan. 

Dirulaguntzak ere aztertu ziren
Aholku Batzordean. Behin behineko
izaeraz onartu ditu Udalak. Helegiteak
aurkezteko epea laster amaituko da.
Helegiterik ez balitz, behin betiko
onartzeko prozedura jarriko litzateke
martxan.

Aurten, 24 elkarte izan dira udal
dirulaguntza eskatu dutenak. Hiru

eskaera deialditik kanpo utzi dituzte,
epez kanpo aurkeztu zirelako. 

Iazkoarekin alderatuz, 34 ekitaldi
gutxiago egingo dira 2010ean.   

Maiatzaren 5ean bildu zen

Kultura Aholku Batzordea.

KzGunean eskuratu

daiteke IT txartela 

IT txartela informazioaren tek-
nologietan oinarrizko gaitasuna

ziurtatzeko sistema bat da, eta infor-
matikako tresnen eta Interneten gai-
neko zer ezagutza duen ziurtatzen
du. 

Usurbilen, IT txartela eskuratzeko
azterketa KzGunean egiteko aukera
dago. Maiatzean goizeko ordutegian,
9:00etatik 13:00era eta ekainean
arratsaldez 16:00etatik 20:00etara. 

Telefono berria KzGunean
Telefono zenbakia berria du

KzGuneak: 943 570 999.

KA L E J I R A N

Etxean dugun objektu hori(ek) zaborreta-
ra bota ordez, birziklatu edota berrerabil-

tzeko mezuak ugaritu dira azken urteotan.
Hainbat ekimen interesgarri ere antolatu izan
dituzte udalerri askotan, alor honetan gu guz-
tion kontzientziatze maila eta sentsibilizazioa

bultzatzeko. Hondakinen sorrera gutxitzea dute helburu, baita
guri balio ez digun objektu horrek beste norbaitek erabiltzeko
aukera izatea ahalbidetzea. Berrerabilera bultzatzeko mekanis-
mo gisa, trukea baliatu izan da askotan; nik hau eman zuri, zuk
beste hori ematearen ordainetan. 

Txokoalde elkartrukearen gunean bihurtuko da uda hone-
tan. Edo behintzat asmo horretan dabil, produktu ekologiko-
ak sustatzeko herrian gogotsu lanean diharduen Usurbiltzen
Taldea. Hileroko lehen astelehenean Artzabalen burutzen
duten bileran Txokoalden elkartruke azoka antolatzea plantea-
tu berri dute. Objektuak edota aktibitateak elkartrukatzeko
azoka hain zuzen.  

Ekimen honi buruz hitz egin eta ezaugarriak zehazten joate-
ko bilera deitu dute, auzoko soziedadean bertan, larunbat
honetarako, maiatzak 22, arratsaldeko 18:00etan. Truke azoka-

ren antolaketa lanetan lagundu edota ekimenean parte hartu
nahi duten guztiei zuzendua dago datorren larunbateko bilku-
ra. Beraz, luzatutako gonbita irekia da herritarrentzat, irekia
larunbateko hitzordua.

Aurreikusitakoaren arabera, uztaila amaieran Txokoalden
bertan egin nahiko litzatekeen truke azokari buruzko nondik
norakoak aipatu bilera horretan definitzen joango dira. Zenbat
eta parte hartze handiagoa sustatu, orduan eta aberats eta bizia-
goa izango da azoka bera.

Truke azoka uztailean
TXOKOALDE KOLDO HUEGUN

Agur beroa irakurle hori. Estreinakoz
hemen hasten dut nire ibilbidea arti-

kulu-idazle gisa. Beti gertatzen den moduan,
beste batek utzitako lekua betetzera nator.
Behin hasitako sokari jarraituz lotura bat
gehiago erantsiz, segida emanez. Gure auzoan
biribilketan dabilen soka puska ez dadin eta

katea etengabeko loturaz osatzen delako, hona hemen niri
lehen idazki xume eta apala, besteek egindako lanari segi-
da emateko. 

Aurrekoek emandako pausoari jarraiki, doinuari segituz,
zaharrak berri ekarri behar ditugu behin Kalezarren hasita-
ko biribilketan. Ohitura zaharrak berrituz, nondik gatozen
jakinez, nora jo behar dugun erakutsiko omen zaigu.
Horrela beste urte batez, maiatzean sarturik, San
Joanetako soka-dantzarako entrenamenduari hasiera eman
zaio. Gure aurrekoek hasitako sokak ez duelako etenik eta
gurasoek utzitako lekua seme-alabek betetzen dutelako,
dantzan  jarraitzen du bihurgune eta zubiak marraztuz
doan etengabeko biribilketak. Arbasoen doinuak gure
baso eta mendietatik auzora entzuten diren bitartean, dan-
tza dezagun soka elkarri esku emanda. 

Soka-dantza
KALEZAR INMA BALDA

Orain urte gutxi, beste itxura bat zuen
gure auzo honek. Etxeko leihotik

elizako kanpandorrea ikusten genuen.
Edonondik begiratuta ere ondo ikusten
genuen, zelai berde eta lur soro, edota bara-
tzak zeuden bertan.  

Aqueitik, baratzan ilarrak eta patata berriak izaten
zituen garai honetan, eta Patxi zapateruak babarrun, arto
eta piper berdeak izaten zituen urtean zehar, lan asko egi-
ten zuten lur horietan. 

Orain etxebizitza berriz bete dute eta errepidea bukatu-
ta edo lanak amaitzeko gutxi falta da. Nahiko polita gel-
ditu da, marra berriak jarri dituzte, jendea oinez ibili ahal
izateko, eta bide ertzetan argi farola politak ere ikus dai-
tezke. 

Beste aldera begiratuta Andatza ikusten dut, dotorea
benetan, kolore berde mota desberdinez josia. Eguzki
printzek sekulako argia ematen diote. Azken astean euri
asko egin duenez, eta San Esteban bailara eta Orio alde-
ra ere mendi ederrak udaberriko edertasunarekin jantziak
ikusten ditut buelta guztian. Benetan ederra, Usurbilgo
paraje hau.

Leihotik begira

ATXEGALDE Mª JESUS URBIETA

Aurrerantzean, Kalejiran ataleko 8 kronikak txandaka argitaratuko ditugu. Santuenea eta Urdaiagako kronikak hurrengo batean bilduko ditugu.

KA L E J I R A N 7
Eskerrak antolatzaileei
AGINAGA Mª ANGELES ARRUTI

Aita nola zaindu ez dakiela dabil Patxi.
Ama hil zaio eta aitari burua joan egi-

ten zaio. Beste garai  bateko oroitzapenak
ditu aitak. Bere emaztearekin gaztetan dan-
tzan egiten zuenekoak edo Patxi umea zene-
koak. Zaharra da eta ahaztu egiten zaizkio

gauzak, pertsonak, lekuak. Batzuetan ez daki bera nor den,
Patxi nor den eta zer egiten duen bere alboan. Bere emaz-
teari, bertan egongo balitz bezala hitz egiten dio. Baina
batzuetan ahaztu egiten du bere emaztea ere. Aita zaharra
da eta bere ahazturekin bera eta bere ondokoek ezerezten
dira. Eta Patxik berriz, ez daki zer egin aitarekin. Ezin du
egoerarekin eta azkenean aita zahar etxera eraman beharko
du. Baina eraman aurretik aitaren bizitzaren barrena
bidaiatuko dute eta ordura arte aitortu gabeko sentimen-
duak azalduko dituzte: gorrotoa, maitasuna, barruko kez-
kak, iraganeko kontuak, etorkizunerako nahiak. Hustu
egiten dute bere bihotza eta elkarren arteko harremana
hobetzen doa. Hau da , gutxi gorabehera, zahartzaroari
buruz hitz egiten duen gidoia, eta Joseba Apaolazak eta
Joxe Ramon Soroizek, Hika taldekoek, eta Jabier
Muguruzaren eskusoinuaren laguntzarekin, pasa den osti-
ralean Sutegin antzeztu zutena. Jende ugari geturatu zen
bertara eta antzezlan bikaina ikusi ahal izan genuen.

Aitarekin bidaian
KALEBERR I BEGOÑA REKONDO

Sestra, sesio eta kalapita. Hiru hitzek
erraz adierazten dute gurean nolako

giroa izaten dugun hainbatetan. Egia da ez
dela beti horrela, baina tira... Eta horretarako
makina bat arrazoi: irakasleak begitan hartu
nau, orain festa guztiak gauez dira, edo anaia
txikia ez da sekula ixiltzen... Egia da gure garaian -aurreko
mendean- gazteentzako jaiak berandu hasten baziren ere, ez
zirela denak hamabietatik aurrera hasten. Gaur egun
Errauskinek ezingo luke dantzara joan etxean beharko luke-
elako atera baino lehen. Beraz, goiz erretiratzearena inter-
pretatu beharreko gurasoen entelekia bat besterik ez da. 

Eta herriko kontuez ari garela seme-alabekin, beste hain-
beste. Besteei zor zaien errespetuaz, diosala eta esker emate
gizabidezkoez, edo besteei laguntzeko  jarrerez –esate bate-
rako gauzak jasotzen– hitz egiten diegunean serio-serio
begira jartzen zaizkigu, martziano baten aurrean baleude
bezala. Bai gure garaitik gauzak aldatu dira, baina ez denak.
Bakan batzuk, lehen bezala orain ere, bere horretan daude:
seme-alaben seguritate eta ongi-izatea gurasoen ardura da,
nahiz eta haiei gustatu ez. 

Eta askatasun gogoa seme-alabena, nahiz eta gurasoen
bihotzak tristatu. Erdibidean topatu arteko bide luzea dugu
oraindik.

Gurasoak eta seme-alabak
ZUB IETA PELLO ARANBURU

Joan den apirilaren 18an II. Mendi
Lasterketa antolatu zen Aginagan. Ez

nuen ikusteko aukerarik izan baina, bati
baino gehiagori entzun nion jende asko eto-
rri zela parte hartzera eta baita ikusle
moduan ere. Eguraldi ezin hobea izan

genuen eta giro ederra sortu omen zen.
Antolaketa lanak ere ondo atera ziren, gure etxekoak tar-

tean ziren eta horrela esan zidaten behintzat. Aurretik lan
asko egin behar izan dute bideak garbitzen, lasterketako
bide zati berriak irekitzen, seinaleak jartzen, lasterketako
sariak bildu, antolatu... Egunean bertan ere azken errepaso-
ak eman, dena ondo dagoela ikusi eta antzeko lanak izaten
dira. Oraindik ere gazte jatorrak baditugula esan genezake
ozenki, ez baita makala egindako lana. Bestetik, eskerrak
eman nahi nizkieke Etxebestekoei ere egindako lanagatik
eta eskainitako kafe, kafesne eta tortila patatengatik.
Hemendik horrela jarraitzeko esan nahiko nieke, horrelako
lanekin egiten baita handi gure auzo txiki hau.

Azkenik esan, parte hartzaileek ere badituztela esker onak
antolaketa lanetan ibili direnentzat. Ea ba honek animoak

ematen dizkieten eta datorren urtean ere lan txukuna egi-
ten duten. Hona hemen Errenteriatik jasotako e-maila:

Zorionak!!!!
Antolaketa: 10.
Tratua: hobetu ezina.
Ibilbidea: ikusgarria.
Markaketa: erabatekoa.
Sariak: zoragarriak.
Mila esker denagatik! Berriz ere ikusiko gara!

Hamaikabat: "Atez ateko bilketa ez da konponbide integrala"

Atez ateko zabor bilketaren ingu-
ruan dagoen "inposizioa" eta

"iluntasun informatiboa" salatu zituz-
ten pasa den astean Hernanin eginiko
agerraldian Usurbil, Oiartzun eta
Hernaniko Hamaikabateko (H1) zine-
gotziek. 

Adierazi zutenez, eta Berria egunka-
rian jaso zen moduan bilduz, “sistema-
ren sustatzaileek errauste plantaren
ordezkotzat agertu nahi badute ere, atez
ateko bilketa ez da konponbide bete-
betea". 

Atez ateko zabor bilketa ezarriko den
herri horietan bilduko ez den zaborrak
ondoko herrira "bidaiatzen" duela diote
H1eko ordezkariek, eta herri horiei

dagokiela, beraz, Usurbilgo, Hernaniko
edo Oiartzungo zaborra "bildu eta
ordaintzea". 

“Zabor turista”
H1en kalkuluen arabera, hiru herri

horien inguruko udalerriek, orotara,
600.000 euro gastatu beharko dituzte
Hernaniko, Usurbilgo eta Oiartzungo
"zabor turista" biltzen. 

Garbitania, “arduragabekeria”
Garbitania Zero Zabor SL enpresaren

sorrera onartu izana ere kritikatu zuen
Hamaikabat alderdiak. Adierazi dute-
nez, Garbitaniak 500.000 euroko kapi-
tal soziala izango du, 800.000 euroko
hasierako inbertsioa eta 2,2 milioi euro-

ko funtzionamendu kostua. 
Enpresa hori aurrera eramateko bide-

ragarritasun ekonomikorako azterketa-
rik ez da egin, ordea, H1en arabera.
"Udalen diru kutxak dauden egoeran
egonda", udalen erabakia "arduragabe-
keria" da H1en ustez.

Hiri hondakinen kudeaketa
sistema hobetzeko modu eta
neurriak hedatzea izango da,

Garbitania Zero Zabor merkataritza
sozietate mugatuaren erronka nagusia.
Usurbil, Hernani eta Oiartzungo udalek
parte hartuko dute enpresa publiko
berri horretan. Udalbatzak egitasmoa
jasotzen duen memoria onartu berri du.

Hiri hondakinen kudeaketari lotuta,
erantzukizun mugatuko merkataritza
sozietate berri bat sortzeko asmoa dute
Usurbil, Hernani eta Oiartzungo udalek.
Bide horretan, Usurbilgoak beste pauso
bat eman zuen pasa den maiatzaren 4an
udalbatzak, burutu zen ezohiko osoko
bilkuran. 

Bilketa eta tratamendu 
zerbitzuak, ardatz
Merkataritza sozietatearen egitasmoa

jasotzen duen memoria behin betirako
onartu zuen gehiengoz, otsailaren 23ko
ohiko osoko bilkuran hasieraz onartu eta
erreklamazio epean aurkeztu zen alega-
zioa erantzun ostean. Ezker abertzaleak
babestu zuen proposamena, Aralarreko

zinegotziak abstenitu ziren eta EAJ-PNV
eta Alkarbide udal taldeak aurka bozkatu
zuten. 

Garbitania Zero Zabor erantzukizun
mugatuko enpresa publikoa izango da.
Hiri hondakinen kudeaketa sistema
hobetzeko moduak eta neurriak hedatzea
izango da entitatearen zeregin nagusia.
Hondakinak gutxitu eta ahalik eta birzi-
klatze maila altuena lortzea du helburu.

Aipatu moduan, hiru udalek parte har-
tuko dute bertan: Usurbil, Oiartzun eta
Hernanikoek hain zuzen. 500.000 euro-
ko kapital soziala izango du sozietateak.
Bilgunean parte hartuko duten hiru uda-
lerrien parte hartzea ehunekotan hona-
koa izango da: Usurbilgo Udalak %18,
Oiartzungoak %33 eta Hernanikoak
%49.

Ezohiko osoko bilkuran onartutako
memorian jasotzen denez, alkatea izango
da, edo haren ordezkoa Imanol Azpiroz,
Garbitania Zero Zabor enpresa publiko-
ko kidea Usurbilgo Udalaren izenean.

San Markorekin elkarlanean
Oiartzun, Hernani eta Usurbilgo uda-

letako alkateek prentsaurrekoa eskaini

zuten asteartean. Euren esanetan, enpre-
sa edota erakundeei Zero Zabor sistema
jartzen laguntzeko sortua da Garbitania.
Argi utzi nahi izan zutenez, ez dute San
Marko Mankomunitatea ordezkatu ezta
bertatik irteteko asmorik ere, elkarlanean
jarduteko asmoa baitute. Aldundiari
zuzendu ziren, erraustegia ordaintzeko
dirua nondik atera behar duten galdetze-
ko. Zaborren monopolioa nahi dutela
salatu zuten. Atez ateko bilketaren alde
agertu ziren hiru alkateak. Hernanikoak
herritarrak zoriondu zituen, “eman
duten lekzio zibikoagatik”. Gaineratu
zutenez, udazkenean udalerri gehiagotara
zabalduko da atez ateko bilketa sistema.

Garbitania Zero Zabor elkartea eratu da
Usurbil, Hernani eta Oiartzungo udalek sortu dute sozietate berria

Asteartean prentsaurrekoa

eskaini zuten Hernaniko udaletxean.

Hernaniko agerraldian Luismari

Ormaetxea Usurbilgo zinegotziak

hartu zuen parte.

Gipuzkoarrok geure burua
maite dugu, baita geure
seme-alabena ere, eta horre-

gatik, ez dugu errauste plantarik nahi
gure lurraldean, aldarrikatu zuten
beste behin Usurbilgo Ituna sinatu
duten alderdi politiko, sindikatu
edota eragileetako ordezkariek maia-
tzaren 4an Donostiako Koldo
Mitxelena Kulturgunean eskaini
zuten prentsaurrekoan.

Egun batzuk lehenago, Zubietan
eraiki asmo duten errauste plantari
Eusko Jaurlaritzak emandako inguru-
men baimenaren haritik agertu ziren
Usurbilgo Ituneko sinatzaileak pren-
tsaurrekora. Atez ateko bilketaren arra-
kasta itzaltzeko egina dagoela adierazi
zuen guztien izenean, Usurbilgo
Udaleko alkate Xabier Mikel
Errekondok. 

Usurbilgo Itunaren sinatzaileek erre-
alitatea aldatzeko informazioa ezkutatu

eta hedabideak erabiltzea egotzi zioten
Foru Aldundiari. Herritarrak eta era-
kundeak norabide desberdinetan doa-
zela ere gaineratu zuten.

Teknologia onena, herritarrak
Zortzi puntuko adierazpenean

errauste plantak babes sozialik ez duela,
gipuzkoarren borondatearen aurka har-
tutako erabakia dela eta gaineratzen
dutenez, “zentzugabekeria arriskutsua
da, gure osasuna, ekonomia eta inguru-
mena kaltetzen dituelako”.
Ohartarazten dutenez, errauste plantak
zabortegi toxikoak zabaltzea ekarriko
luke. “Errauste-plantak gipuzkoarrok
arnasten dugun airea zabortegi bihur-
tuko luke, eta ez gaude hori onartzeko
prest”, dio adierazpenak.

Donostiako Udalarekin eta
Diputazioarekin bildu nahi dute

Usurbilgo bilketa ereduaren emai-
tzak kontuan izanda, herrialde osora
hedatzea garrantzitsutzat jo zuten, gil-
tzarria herritarrak direla ahaztu gabe.
“Bilketa selektibo eraginkorra, birzikla-
pena eta konpostajea dira zaborren ara-
zoa konpontzeko gakoak, eta ez tekno-
logia kutsakor eta arriskutsuak.
Hartara, zaborren arazoa konpontzeko
teknologiarik onena eta seguruena
herritarrak dira”, dio Usurbilgo

Ituneko partaideen adierazpenak. 
Sei urteko moratoria eskaera berre-

tsi zuten, eta denbora tarte horretan,
“Zero Zabor” programa garatu ahal
izatea, Errekondoren esanetan, gipuz-
koarrek hondakinen arazoa irtenbide
egoki batekin konpontzeko aukera bat
merezi baitute. 

Aurrera begira, birziklatzea ahalik
eta gehien bultzatzeko konpromisoa
ere hartu zuten, “inongo erraustegirik
erretzekorik izan ez dezan”.
Gipuzkoako Ahaldun Nagusi Markel
Olanorekin eta Donostiako Udaleko
alkate Odon Elorzarekin bilera bana
eta Gipuzkoako Batzar Nagusietan
agerraldia eskatu dute. 

Usurbilgo Ituna: “Zaborren arazoa konpontzeko 

teknologiarik onena eta seguruena herritarrak dira”

Aurreko astean agerraldia

egin zuten Donostian.

“Bilketa selektibo eragin-
korra, birziklatzea eta

konpostajea dira zaborren
arazoa konpontzeko gakoak”

6 URTEKO MORATORIA

Hernanin hasi da atez ateko bilketa

Tilosetako plazan burutu zen ongi
etorri festarekin ekin zioten atez

ateko bilketari pasa den igandean,
Hernanin. 

Ekitaldian udaleko alkate Marian
Beitialarrangoitiak parte hartu zuen.
Hitzetik ekintzetara igarotzeko ordua
ailegatu zela zioen. Herritarrak zorion-
tzearekin batera, orain arte jorratuko
bidea aurrerantzean ere elkarlanean egi-
tera deitu zituen herritarrak: “hilabete
luzeak daramatzagu herritarrekin batera
lan eta lan guztia prest izateko, eta egun
hori iritsi da. Epe laburrean hernania-

rrok oso harro egongo gara egindako
guztiaz”. Bilketa zerbitzua burutzeko
Hernaniko Udalak hamar langile kon-
tratatu ditu.

Atez ateko bilketaren lehen

egunean festa modukoa egin zen.

Aste honetan jarriko da

Mikel Laboaren omenezko eskultura

Mikel Laboak badu plaza
bat herrian. Plaza eder-
tzeko, eskultura lehiake-

ta jarri zen martxan. Eskultura jasoko
duen petrilak badu plaka moduko
bat. Datozen egunetan, plaka hori
dagoen harriaren gainean jarriko
dute Mikel Laboaren omenezko
eskultura, “Ikimilikiliklik” izenekoa.
Eta igandean, ekitaldi bat egingo da
eskulturaren aurrean.

Iazko azaroan jakinarazi zuen epai-
mahai taldeak eskultura lehiaketako
lan irabazlea zein izan zen. Juan Jose
Aranguren donostiarraren
“Ikimilikiliklik” izan zen aukeratuta-
ko eskultura-proposamena. Datozen
egunetan jarriko dute eskultura. 

Igande honetan, 
ekitaldia plazan bertan
Datorren igandean, eguerdiko

13:00ean hasita, ekitaldi baten bidez
harrera modukoa antolatu du
Usurbilgo Udalak Kultura Aholku
Batzordearekin batera.

Eskulturaren aurrean egingo den
ekitaldian, Udalak eskerrak eman
nahi dizkie lehiaketan parte hartu
duten guztiei. 

Baina kanturako tartea ere izango
da. Usurbilgo Kantu Taldeak abestu-
ko du eta baita Zumarte Txiki abes-
batzak ere. Horrez gain, Joseba Tapia,
Jon Ostolaza eta Mikel Alkorta triki-
tilariak arituko dira eskulturaren
inaugurazioan.

27 lan aurkeztu ziren
Mikel Laboaren omenezko eskultu-

ra lehiaketara 27 lan aurkeztu ziren,

horietako asko herritarren sinadura
zeramaten. Lan denen maketa modu-
koak Sutegin izan ziren bolada batean
ikusgai.

Epaimahaiak, ordea, Juan Jose
Arangurenen lana aukeratu zuen.
Altzairu kortean egindako eskulturak
3 metroko altuera hartuko du. 

Alex Tello lehiaketako epaimahaiko kidea eta Juan Jose

Aranguren; jarriko den eskulturaren maketa eskuartean duela.

“Altzairu kortean egindako
eskulturak 3 metroko
altuera hartuko du” 

“IKIMILIKILIKLIK” ESKULTURA

Mikel Laboa,
asteburu honetako protagonista nagusia

Pasa den larunbatean hasi ziren
Jexux Artzeren omenezko eki-

taldiak. “Aitarekin bidaian” antzez-
lanaren ondoren, Mikel Laboaren
inguruko ikusentzunezkoa eta Iñaki
Salvadorren kontzertu bat iragarrita
daude asteburu honetarako.

Ostiral honetan, maiatzak 14,
“Mikel Laboa 1934-2008” doku-
mentala eskainiko dute Sutegiko
auditorioan, iluntzeko 20:00etan.
Sarrera doan da baina gonbidapen
modukoak eskuratu behar dira aldez
aurretik. Lizardi dendan jaso daitez-
ke (gehienez bi sarrera pertsonako).

Marisol Bastida alargunak zuzen-
du zuen lan honetan Anari, Ruper
Ordorika, Lluis Llach eta Raimonen
adierazpenak jaso ziren.

Larunbatean, ordea, maiatzak 15,
“Lilurarik ez” kontzertua eskainiko
du Iñaki Salvador Triok Sutegiko
auditorioan, iluntzeko 20:00etan.

Iñaki Salvadorrek 25 urtez egin
zuen lan Mikel Laboarekin batera,
pianojole moduan. Sarrerak 8 euro-
tan daude salgai Lizardi dendan eta
bestela egun berean, 10 euro.

Ostiralean, Mikel Laboari buruzko
dokumentala botako dute sutegin.

Lanbide Hastapenetik, negozio propioa izatera

Saioa Llamazaresek Hernaniko
Izpizua 1ean, Kimu ile apainde-
gi negozioa zabaldu zuen duela

urte batzuk. Bere ibilbide profesionala
ordea, Usurbilgo Lanbide Hastapenean
abiatu zen. Ile apainketa tailerretako
lehen promozioko ikaslea izan zen.
Gustura dabil lanean Leire Peralesekin
batera. Nagore Zabala Usurbilgo taile-
rretan parte hartu duen praktiketako
ikasleak laguntzen die biei. 

NOAUA! Zergatik aukeratu zenuten
Lanbide Hastapena?

Saioa Llamazares. Ile apaintzailea izan
nahi nuela argi nuen. Usurbila joan nin-
tzen eta oso gustura. 

Nagore Zabala. Ni ere Usurbilen aritu
naiz. Apirilean bukatu nituen ile apain-
tzaile ikasketak.

Leire Perales. Akademiara joan nin-
tzen. Neure negozioa izan nahi nuen.

N. Lanbide batean jarduteko baino
gehiagorako prestatu zineten?

S. L. Arlo soziolaborala ere jorratu
genuen, kurrikulumak egiten ikasi, beze-
roekin nola lan egin... Hori guztia ere
garrantzitsua da, zure aurkezpena baita.
Usurbilen aritu ostean, akademiara joan
nintzen hobetzera. 

N. Lanbidearekin izan zenuten lehen
hartu emana nolako esperientzia izan
zen?

S. L. Praktikak Donostian egin geni-
tuen, oso gogorrak izan ziren. Polita diru-
di, baina gogorra da. 

L. P. Donostian lehiakortasun handia
dago gainera. 

N. Z. Esperientzia hau erraza izango
zela pentsatzen nuen, baina apur bat zaila
izaten ari da.

N. Nola iristen zarete negozio propioa
izatera?

S. L. Lanean nenbilela, gestoria batetik
pasa nintzen. Hernanin ile apaindegi bat
alokatzen zela ikusi nuen. Sartu nintzen
barrura, galdetu nion eta bi aldiz pentsa-
tu gabe erabaki nuen. Lehen Kale
Nagusian ginen, baina lokala txikiagoa
zenez, duela bi urte lokal honetara pasa
ginen. Hasieran lanarekin amets eta guzti
egiten nuen. 

L. P. Zailtasunak zailtasun, argi nuen;

ez nuen beste zerbait egin nahi, ilea landu
nahi nuen. Gainera ikusten duzu, balio
duzula eta proiektu bat egin dezakezula.
Saioarekin lanean hasi nintzen duela
zazpi urte.

N. Hiriburuan baino bezero fidelago-
ak izango dituzue?

S. L. Etxekoak bezala dira. Batzuekin
ireki genuenetik, duela zazpi urtetik ari
gara lanean. 

L. P. Mistoa da lokala, baina emakume
gehiago etortzen dira. Gizonezkoek ilea
moztu besterik ez dute nahi izaten.
Emakumeekin lanketa handiagoa da. 

N. Datorrena izango da zuentzat,
lanerako urte garai onena?

L. P. Hemendik aurrera bai, eguraldi
onarekin.

S. L. Aurreko igandean ere ireki
genuen, jaunartzeak zirela eta. Gustura
lan egiten dugu.

N. Krisialdiak zer modutan eragin
dizue?

S. L. Nabari da. Bezero kopurua ez da
jaisten, baina lehen hilabete batean egiten
zenuena, orain hilabete eta erdian egiten
dugu. Urtarrila eta otsaila oso gogorrak
izan dira. Lehen ilea moztu eta tintea
botatzen zuten bezeroek. Orain ezer egin
aurretik, zenbat kostatzen zaien galdetzen
dute. 

L. P. Lehen astero zetorrena ilea orraz-
tera orain hamabost egunean behin
dator. Eguraldi txarrarekin are gutxiago.
Baina egoera hobetzen ari da pixkanaka.
Negozio propioa izanda, asko ordaindu
behar da. Ardura handia da, baina sakri-
fikatzeak merezi du.

N. Zer esan ikasten ari direnei?
S. L. Argi baduzu, hori nahi duzula,

ikasi eta ahaleginduta, lortuko duzu.
Beldurra alboratu behar da, gauzak gaiz-
ki aterata ere beti dago ikasteko aukera. 

Saioa Llamazaresek (eskubikoa) Lanbide Hastapen tailerretan ofizioa ikasi
zuen eta orain ikasleak hartzen ditu bere apaindegian, praktiketan aritzeko.

Matrikulazioa zabalik uztailaren 16ra arte
Nori zuzendua: 16-18 urte arteko 
gazteak, DBH graduatua lortu ez 
dutenak. 
Ikasketak: doakoak. Bi ikasturte, 
2.100 ordu guztira.
Eskualde mailako eskaintza:
Usurbilgo Udalaren eskutik: sukal-

dari-zerbitzari langilea eta ile-apainke-
ta eta edergintza laguntzailea.

Interesatuak harremanetan jarri 
honako telefono zenbakian:             
943 360 465. 
E-posta: lhi.usurbil@gmail.com
Izen ematea: uztailaren 16ra bitarte.

“Lehen astero zetorrena
ilea orraztera orain hamabost

egunean behin dator”

KRISIAREN ERAGINA

HERRIKO TALDEAK

Udako txokoak, dagoeneko martxan
Udako aisialdi eskaintza zabala da; laster irekiko dira izen-emateak

Datorren hilabetean udako
oporrak hartuko dituzte haur
eta gaztetxoek. Udaz gozatze-

ko eskaintza ugari izango dituzte auke-
ran. Aginagan eta Zubietan, udako txo-
koak antolatu dituzte. Kaxkoan ere,
udaleku irekiak egingo dira, jada ezagu-
na den Udajolas izeneko eskaintzaren
bitartez. Hiru kasu hauetan, dagoeneko
ireki da izena emateko garaia.

Kaxkoan, Udajolas
Izen-emate orriak Udarregi ikastolak

banatuko ditu aste honetan bertan, baina
Udaletxean eta NOAUA!n ere eskura
daude inskripzio orrialdeak.

Udajolas 4 eta 12 urte bitarteko haur
eta gaztetxoei irekita dago. 

Gehienezko plaza kopurua 100 ume-
koa izango da eta, beraz, izena ematen
duten lehenbiziko 100ak onartuko dira,
ez gehiago.

Uztailaren 5ean hasi eta uztailaren
30ean amaituko da. Ordutegia hau izan-
go da: goizez, 9:30etik 13:30era.

Izen emateko epea: maiatzaren 19tik
28ra (biak barne), NOAUA!ren egoitzan.
Izen emateko ordutegia, astelehenetik
ostiralera, arratsaldez, 17:00-19:00.

Kuota: 72 euro. Famili ugaria:
60¤eur o (familia ugariaren txartela edo
familia liburuaren kopia ekarri behar da).

Ordainketa Euskadiko Kutxako (labo-
rala) kontu honetan egin behar da eta
bertan haurraren izen-abizenak adierazi
behar dira: 3035 0140 34 1400025811.

Izen ematerakoan, ordainagiriaren
kopia eta izen emateko orria eraman
behar dira derrigorrez. Aipatutako bi
dokumentuak ekarri arte ez da izen ema-
terik onartuko. Epez kanpoko izen ema-
terik ez da onartuko inolako kasutan.

Informazio gehiago, 943 360 321 tele-
fono zenbakian.

Begiraleak behar dira
Iazko begiraleren batek huts egiten

badu, begiraleak beharko dira
Udajolasen. NOAUA!ko egoitzatik pasa
edo bidali curriculum-a helbide honeta-
ra: elkartea@noaua.com

Udajolas udaleku irekia antolatu ohi da Usurbilen, Udako Txokoak

Aginagan eta baita Zubietan ere (irudian, Iazko Zubietako txokoa).

Zubietan Txokoak,

uztailean eta abuztuan

Aurten ere Udako Txokoak
antolatu dituzte Zubieta alde-

an. Txoko hauek 2 urtetik 11 urte
bitarteko haurrei zuzenduta daude.
Uztailean eta abuztuan Eskola
Txikitan elkartuko dira eta ordutegia
honako hau izango da: 9:30etik
13:30era.

Izen-emate orriak dagoeneko ikas-
tolan edota Barazar Tabernan eskura-
tu daitezke. 

Orri horiek bete eta Zubietako
udaletxeko buzoian bota beharko
dira (Alamandegin). 

Izena emateko azken eguna maia-
tzaren 21a izango da.

Kuota izena ematen duten haurren
kopuruaren arabera zehaztuko da.

Harremanetarako:
Edozein zalantza izanez gero deitu

telefono zenbaki hauetara:
Josune:  636 719 301.
Izaskun: 618 700 479.

Aginagako Udako

Txokoak, uztailean

Aginagan, uztailaren 1ean hasi
eta uztailaren 30ean amaitu-

ko da haur eta gaztetxoei zuzenduta-
ko aisialdi eskaintza. 

Astelehenetik ostiralera, goizeko
ordutegian egingo dira. Goizeko
9:00ak aldera elkartuko dira eta
eguerdiko 13:30ak arte ibiliko dira
Udako Txokoak. Hori bai, astean
behin, egun osoko irteerak egingo
dituzte.

Izen-ematea dagoeneko ireki da,
beraz, animatzen direnak azpian
zerrendatu ditugun kideekin jar dai-
tezela harremanetan.

Hilabeteko kuota 100 eurokoa
izango da (astean behin egingo diren
irteerak, prezio honen barne). 

Harremanetarako:
Edozein zalantza izanez gero, deitu

telefono zenbaki hauetara:
Manuel:  600 484 948.
Dolo: 676 163 506.

HERRIKO TALDEAK

Sagardo Egunaren
inguruko bilera 

Datorren asteko igandean, maia-
tzaren 23an hain zuzen ospatu-

ko da XIX. Sagardo Eguna. 
Egun batzuk lehenago, ordea, maia-

tzaren 20an osteguna, Sagardo
Eguneko antolatzaileek bilera irekia
deitu dute sagardo botatzaileentzat.
Udarregin egingo da bilera, iluntzeko
20:00etan hasita. 

Sagardo Egunaren Lagunak taldeko-
ek bilerak duen garrantzia azpimarratu
dute, aurtengo edizioan aldaketak izan-
go baitira. Horregatik, bilerara joateko
deia luzatu dute ohar honen bidez.

Baratza etxean,
ikastaro praktikoa

Hiri baratza ekologikoa terrazetan
eta balkoietan izeneko ikastaroa

antolatu du Usurbiltzen taldeak.
Gasteizko Bioalai kontsumo kooperati-
bako kide Pedro Ferrerok gidatutako bi
ordu inguruko saioan, hiri konposta-
tzea, barazkien laborantza, ureztatze sis-
tema edota izurri zein gaixotasunen
prebentzioa hizpide izango dituzte. 

Ikastaroa maiatzaren 29an egingo da
baina izen emateko epea maiatzaren
22an amaituko da. Izena emateko:

Telefonoz, 627 285 904.
E-posta: usurbiltzen@gmail.com

Ziortza Gazte Elkartetik, eskerrik asko!

Azken egunetan buru-belarri
lanean aritu ondoren iritsi
zen larunbata, Ziortza Gazte

Elkartearen 25. urteurrena ospatzeko
eguna, hainbeste itxarondako eguna!!”.
Maider Makazagak lerro hauen bidez
eskerrak eman nahi dizkie festan parte
hartu zuten guztiei.

“Goizeko 11etan bildu eta urdurita-
suna, irrika, kezka, zalantza… Denak
ziren pila-pilan; eguraldiak eutsiko ote
dio? Garbi al dugu denok zer eta nola
den kontua? Hartu al ditugu margoak?
Eta nork gordeko du altxorra? Mahaiak
noiz jarriko ditugu? Bazirudien dena
kolokan genuela (ohikoa horrelako
momentuetan).

Arratsaldea iristean, eta abordaiaren
oihua entzutean, 80 bat gaztetxo inguru
bilduko zirela kalkulatzen genuen.
Usurbilen altxorra zegoela gordeta jakin
zutenean ez zuten zalantzarik izan bila-
ketan hasteko. Han ibili ziren, gora eta
behera, auzoz-auzo, altxorra non ote
zegoen galdezka. Baita bilatu ere!!

Ondoren, trikitixa eta panderoa lagun,
kalejiran ibili ginen afarirako jendea
bildu asmoz. Han ere 90 pertsona baino
gehiago bildu ginen. Ederki afaldu eta
25 urtetan Ziortzak izan duen pasabi-
dea laburbiltzen zuen muntaia ikusteko
parada izan zen. Zalantzarik gabe oso
laburra, ezinezkoa baita hainbeste hain
laburrean azaltzea.

Eta eguna borobiltzeko eta amaitze-

ko, denak astinduarazi zituen Larra izan
genuen gurekin.

Igandea iritsi eta balorazioa egiteko
unea: ederra, polita, izugarria, atsegina,
dibertigarria…

Gauza bakarra gelditzen zen egiteko
eta orain egiten dugu: Eskerrik asko jai
hau aurrera ateratzeko esku bat bota
duzuen guztioi eta babesa eskaini digu-
zuenoi!! Zorionak!!”.

TEL. 36 61 97

MASAJE LEKUA

Kale nagusia, 44- behea
LASARTE-ORIA

Kirol masajea eta masaje terapeutikoa

Ziortzakoak arratsaldetik ibili ziren herria girotzen.

Kirol Txokoak,
larunbatetan Aginagan

Aginagako Antxomolantxa elkar-
teak Kirol Txokoak izeneko eki-

mena aurkeztu berri du. 
Dagoeneko martxan dira ludoteka

eta txokoak. Baina oraingoan Kirol
Txokoak antolatu dituzte.
Larunbatero, kirola egingo dute begi-
rale edo hezitzaile batekin.

5 urtetik gorako haur eta gaztetxoei
dago zuzendua eta lehen saioa maiatza-
ren 22an izango da, goizeko 11:30etik
13:30era. Interesaturik dagoena berta-
ratu edo 650 692 458 telefonoan esku-
ratu dezake informazio gehiago.

NOAUA! TXIKI

Udaberria, hori  izango da argazki
lehiaketa honen gai nagusia.

Lehiaketa honetan Santuenea elkarteko
edozein bazkidek har dezake parte 14
urte bete gabe baldin baditu. Izena ema-
teko epea maiatzaren 22an amaituko da.
Ludotekako ordutegian egin daiteke ins-
kripzioa. 

Argazki bakarra aurkeztuko da eta
tamaina normalekoa izango da (bertikala
edo horizontala).

Epaimahaia Kultura departamentuko

teknikariak, Kulturako zinegotziak eta
Santuenea elkarteak izendaturiko ordez-
kariek osatuko dute.

Aurkeztutako argazkiak hirutan sailka-
tuko dira 4-8 urte bitartekoak, 8-11 urte
bitartekoak eta 11-14 urte bitartekoak, eta
epaileek ere 3 balorazio egingo dituzte.

Adin bakoitzeko argazki bat aukeratu-
ko da eta bakoitza 50 x 50 formatuan
handituko du elkarteak. Handitutako
argazki horiek prentsan argitaratuko dira
eta ikusgai jarriko dira leku ezberdinetan.

Irabazleei formatu handiko argazki
horiek emango zaizkie kuadro batean
enmarkaturik eta irabazle ohartxoarekin.

Lehiaketan parte hartu duten guztiei
sari txiki bat emango zaie.

Argazki hauek aurkezteko azken eguna
maiatzaren 29a izango da, arratsaldeko
19:00etan. Ludotekan aurkeztuko dira
argazkiak, gutunazal itxi batean, azalean
izen abizenak eta adina jarriaz.

Irabazleen izenak ekainean emango
dira ezagutzera.

Argazki Lehiaketa antolatu dute Santuenean

Kaixo lagunok!
Ea osatzen dituzuen 

hemen dauden loreak  

eta gero polit-politak margotu!

Oihana Arsuaga,
Gipuzkoako

onenen artean

Aurreko asteburuan,
Tolosako Usabal kirolde-

gian jokatu ziren eskolarteko soin-
keta erritmikoko azken norgehia-
gokak.

Kadete B mailan, Oihana
Arsuagak dotore defendatu zuen
Udarregi ikastolaren izena. Bitan
igo zen podiumera: uztaian, 2.
postua lortu zuen. Eta sailkapen
orokorrean, hirugarren izan zen.

Oihana, uztaiaren ariketa
osatzen. Bigarren izan zen

ariketa honetan.

IZERDI PATSETAN

Foru Aldundiko Torneoa irabazita, denboraldi
bikaina biribildu du eskubaloiko kadete mutilen taldeak

Ezin gusturago dago eskubaloi-
ko kadete mutilen taldea,
amaitzear den denboraldi

honetan burutu duten lanarekin. Pako
Agudok eta Ander Aisak zuzendutako
taldea, helburuak beteta, eta kopa esku-
tan dutela ailegatu dira 2009-10 kirol
urte hondarrera.

NOAUA! Txapelketatan emaitza
bikainak lortu dituzue. Espero zenuten?

Pako Agudo. Gipuzkoako Txapelketan
gure taldean lehenengo gelditu ginen.
Sailkatu ginen igoerako fasea jokatzeko
Euskadi mailan. Baina ez ginen igo,
Gipuzkoako hirugarrenak geratu ginen.
Pena izan zen, liga guztian zehar hiru nor-
gehiagoka bakarrik galdu baikenituen. Eta
hiru partidak fase finalekoak izan ziren eta
horrek kalte egin zigun. Gero, Foru
Aldundiko Torneoa jokatzera igaro ginen. 

N. Jokatu eta irabazi?
P. A. Aldundiko Torneoko partida guz-

tiak irabazi genituen. 

N. Honaino nola iritsi zarete?
P. A. Neure aldetik nik uste dut talde-

ak asko egin duela. Koadrila eginda zego-
en, denak elkar ezagutzen ziren, gurasoek
ere asko parte hartu dute eta horrek
abantaila ematen digu entrenatzaileoi,
gure lana lasai egiteko. Gero etekinak
atera egiten dira. 

N. Denboraldi hasierako helburuak
beteta daudela esan liteke?

P. A. Talde mailakoak bete dira.
Jokatzen nola hasi eta nola bukatu dugun
ikusita, eboluzioa handia izan da. Jende
guztiak parte hartu du, eta hori izugarria
izan da. Aurkariei dagokienean,

Gipuzkoako txapeldun amaitu zuen tal-
deak ez digu irabazi denboraldi osoan
zehar. Kanpoan berdindu egin genuen,
eta hemen irabazi. Orduan, igoera faseko
hiru norgehiagoka horiek galtzeagatik ez
genuen kirol puntutik etekin handiagoa
atera. Kirol aldetik, hor dago pena. Baina
konforme gaude. Gipuzkoako hirugarre-
nak geratu gara eta Diputazio Kopan
neurketak galdu gabe, final polita egin
genuen eta oso erraz irabazi genuen.
Pozik gaude.

N. Hiru neurketa giltzarriak galdu
zenituzten beraz?

P. A. Zaila zen. Ligako lehen fasea,
nahiko erraz pasa genuen. Nik uste
denok faltan botatzen genituela tentsioko
partida hauek, azken minutuak nola
jokatu... Eta noski, ezin duzu hutsik egin
partidetan. Lehen urteko taldea gara, eta
urduritasuna nabari zen. Halere, ez dut
uste aurkariak gu baino hobeak zirenik.
Gainera txapelketan ikusi zenez, gehienez
jota neurketak bost puntugatik galdu
genituen. 

N. Zuen garaipena, gainerako esku-
baloi taldeek burututako denboraldia
borobiltzera dator?

P. A. Bai. Nesken aldetik kadeteak eta
jubenilak begira non dauden, goian
Euskadi mailan. Senior taldearentzat,
hainbeste urte pasa eta gero kategorian
mantentzea zen euren helburua eta lortu
dute. 

Bigarren territorialekoak azken unera
arte igotzeko aukerekin egon dira eta
neska seniorrak azkenean taldea osatzea
lortu dute. 

N. Ospatu beharko duzue?
P. A. Entrenamendu lasaiagoak eta

jokoak egiten ditugu orain, maila fisikoa
ez dugu lantzen. Helburua, ondo pasatzea
da. Abuztuan hasi ginen eta merezi dugu.

N. Azken hitzak taldearentzat.
P. A. Eskerrak eman taldeari eta gura-

soei. Parte hartzea ona izan da, hilabete
asko dira. Jendea erori egin da lesioen-
gatik, baina taldea beti mantendu da.
Pozik gaude.

Asteburu honetan bukatuko dute denboraldia.

INGO AL DEU?



Agenda

Goardiako farmaziak
Maiatzak 13, osteguna
Rodriguez, Nagusia 42 atz Lasarte

Maiatzak 14, ostirala
Gil, Nagusia 24 Lasarte

Maiatzak 15, larunbata
Iturralde, Bordaberri 1 Usurbil
Rodriguez, Nagusia 42 atz Lasarte

Maiatzak 16, igandea
Rodriguez, Nagusia 42 atz Lasarte

Maiatzak 17, astelehena
Acha-Orbea, Hipodromo etor. 6 Lasarte

Maiatzak 18, asteartea
Urbistondo, San Franzisko 1 Lasarte

Maiatzak 19, asteazkena
Orue, Jaizkibel 2 Lasarte

Maiatzak 20, osteguna
De Miguel, Nagusia32 Lasarte

Maiatzak 21, ostirala
Rodriguez, Nagusia 42 atz Lasarte

Maiatzak 22, larunbata
Oa, Kontseju Zarra 11 Usurbil
Gil, Nagusia 24 Lasarte

Maiatzak 23, igandea
Gil, Nagusia 24 Lasarte

GOARDIAKO FARMAZIA,GAUEZ
Chucla farmazia (22:00-09:00),
Kardaberaz, 48, Hernani  (943 551 793)
*Usurbilen, soilik eguerdira arte

Maiatzak 13 osteguna
- Santixabel Jai Batzordearen bilera.

19:00etan udaletxeko pleno aretoan.
- “Ekonomia krisia”, Joseba Tobar

Arbuluren solasaldia. 19:00etan Sutegin.

Maiatzak 14 ostirala
- “Mikel Laboa 1934-2008” doku-

mentala. 20:00etan, Sutegin.

Maiatzak 15 larunbata
- San Isidro eguneko ospakizunak

(ikus 3. orrialdea).
- Iñaki Salvador Trio, 20:00etan

Sutegin.

INGO AL DEU?

Txiribogak irabazi zuen

areto futbol txapelketako finala

Aurreko ostiralean amaitu
zen Usurbilgo Gazte
Ekimenak antolatu duen

areto futbol txapelketa. Txiriboga
taldea izan zen nagusi. 

Txapelketako antolatzaileek parte
hartzaile denak zoriondu nahi dituz-
te: “Eskerrik asko partehartzaile guz-
tiei eta Imanol Agirretxeri sari bana-
ketan parte hartzeagatik”.

Hurrengo txapelketa hobeto atera
dadin, antolatzaile lanetan aritu dire-
nek eskaera bat luzatu nahi diete aur-
tengo parte hartzaileei: “txapelketa
honetan izan ditugun akatsak edota

hobetu beharreko kontuak azaltzea.
Balorazio bat egitea,  alegia.
Horretarako eskertuko genuke gure
blogean eginiko tartetxoan idaztea
usurbilgogazteekimena.blogspot.com”.

Txiriboga izan zen txapelduna.

bigarren izan zen Ganbara eta

hirugarrena Olarrondo taldea.

Ate irekiak

Lanbide Eskolan

Maiatzaren 15ean eta 22an ate
irekien jardunaldiak egingo

dira Usurbilgo Lanbide Eskolan. Bi
egunetan, goizeko 11:00etan hasiko
dira jardunaldiak.

Informazio gehiago: 943364600
edo www.lhusurbil.com

1977an jaiotakoen

kinto bazkaria

1977. urtean jaiotakoak bazkari-
tarako bilduko dira larunbat

honetan, maiatzak 15, Aginaga sagar-
dotegian. Izen emateko orria Irrati
tabernan jarri dute. Izena emateko
azken eguna, maiatzaren 14a ostirala
izango da.

Usurbilgo Pilota

Txapelketako partidak
MAIATZAK 15 LARUNBATA
USURBILEN, GOIZEKO 10:30EAN
Jubenilak
Lujanbio-Elorza / Olasagasti-Iraola
(Hernani) (Igeldo)

Urrutia-Zubizarreta / Juaristi-Larrañaga    
(Eskoriatza) (Azkoitia)

Nagusiak
Bilbao-Alberdi / Salaberria-Aldape 
(Bera) (Elgeta)

MAIATZAK 16 IGANDEA,
USURBILEN, GOIZEKO 10:30EAN
Jubenilak 
Manterola-Lizaso / Etxeberria-Arozena
(Añorga) (Urnieta)

Nagusiak
Azpiazu anaiak / Arraztoa-Uharte 
(Gasteiz) (Baztan)

Madariaga-Zelaieta /Dominguez-Katalina
(Baztan) (Usurbil)

GAZI, GOZO, GEZA

ETXEBIZITZA

- Etxe bat alokatzen da Santuenean. 943 366 039.
- Usurbilgo Kaxkoan berritutako eta amueblatutako

etxe bat alokatzen da. 3 logela, sukaldea, komuna,
trasteroa eta bi terraza ditu. Eguzkitsua.
616064059

- Apartamendu edo logela bat alokatuko genukeen
bikote bat gara. 677866495

- 60 metro karratuko pisua salgai kaxkoan. 2 gela, sala,
sukaldea, komuna eta trasteroa. Dena berrituta eta
amueblatuta. Igogailua, hiru balkoi eta oso eguzki-
tsua. Tf: 686 969 112.

-Etxebizitza alokatzen da, Oropesa de Mar (Castelló)
herrian. 655 731 915.

- Lau logeletako etxebizitza salgai Atxegalden. Ganbara
ere badu.Aukera dago etxe azpian garajea erosteko.
699720940

- Salgai dago Usurbilen etxe familiar polit bat, 
kiroldegi ondoan. Tel. 646.041915 Amaia.
- Kale Nagusia 10, lokal komertziala salgai, 133 m2.

943 364 637 / 943 365 299
-Alokairuko pisu baten bila nabil Usurbilen. 606 457

112.
- Neska euskaldunak pisu bat hartuko luke errentan

Usurbilen. Interesatuak deitu 647 486 232.
- Landetxe bat saltzen da Alfaron (Errioxan).

Astebukaerak eta oporraldietarako egokia.
Terreno eta pistinarekin. Herritik 1,2 kilometro-
tara. 2 logela, egongela tximenearekin, sukaldea,
komuna eta portxea. 675702428 (gauetan).

- Etxe bat konpartitzeko pertsona baten bila nabil.
Interesatuak deitu 20:00etatik aurrera
661568471.

- Gela bat alokairuan pertsona serio batentzat, pisu
berri batean. 300 euro, gastuak aparte. Usurbil
inguruan. 609 901 734 edo 943 575 788.

- Muna Lurra kalea 16, 3.C salgai. Eguzkitsua eta
berritua. Interesatuak deitu: 637225620.

- Pisu bila nabil Usurbilen. Alokairuan nahi nuke.
664 885 737.

-95metro karratuko etxebizitza salgai Kaxkoan.
Erreforma behar du baina aldaketak egiteko
aukera asko. 638279184.

- Orion babes ofizialeko etxe bat daukat eta
Usurbilen babes ofizialeko etxeren bat daukan
norbaitekin aldatuko nuke. Interesatuak deitu
663600020.

- 230 metro karratuko etxea salgai, 2 solairuko bor-
darekin. 2800 metro karratuko lursailean.
Kalezarreko eremu urbanoan. 665720913.

- Baserri bat alokatu nahi nuke, Zubietan, Aginagan
edo Usurbilen. 630 274 906.

- Usurbilen etxebizitza salgai. 3 logela, sala, komuna,
sukaldea, bi balkoi, igogailua, ganbara. Kaxkoan.
607 924 407.

-Santuenea 26an 60metro karratuko etxea daukagu
salgai. 2 gela, sukaldea handia, etxeak kanpokal-
dera ematen du, gasa eta kalefazioa ditu.
200.000. 666539284.

- Etxe berria salgai kaxkoan. 3 logela, bainua, komu-
na,... eta trasteroarekin. 685731792.

- Logela bat alokatu nahi da etxe konpartitu batean.
671800275.

-Lasarten apartamentu bat salgai, egoera onean.
Erdigunean. Toki lasaia eta berritu berria. Bikote
batentzat egokia. 657708866

SALEROSKETAK / GARAJEAK

- Garaje itxi bat alokatzen da Artzabalen. 6471202 53.
- Zazpi plaza dituen Kia Carnival bat saltzen dugu.

2004 urtekoa da eta 118.000 km dauzka, ondo
zaindua, beti garajean egondakoa. 669353942.

-Kotxe bat daukat salgai: oso egoera onean, beti
garajean. Honda Civic bat da 3 atekoa, prezioa
interesgarria. Tlf 656742089

- Bizkarre kalean garaje itxi bat daukagu salgai.
Altura bikoitza du eta altilo bat egina dauka.
Interesatuak deitu 943576957 telefonora.

- Aprilia Chester R-125 motorra daukagu salgai.
Egoera onean eta prezio interesgarria.
661618970

-Karabana bat salgai. Modelo zaharra da baina egoe-
ra oso onean dago. Prezio interesgarria.
646514494

-Mitsubishi L200 bat salgai. SS-AZ eta egoera
onean. 646514494

- Mendiko terrenoak erosiko nituzke. Basoa atera-
tzeko edo basorik gabea ere bai.  943362237..

- Garaje bat alokatzen da Bizkarre kalean. Neurriak
2,5m x 5m  eta 2,1 metrotako altuera.
943361265.

-50cc-ko motorra daukat salgai. Aukera paregabea. 2
urte eta oso kilometro gutxi. Beti garajean, ondo
zaindua. 622369646.

- Sotano komertzial bat alokatzen da 600 eurotan.
650938489

- Txoko polit bat alokatzen da. 650943847
- Atxegalden Aristitxo kalean 90 metro karratu (bi

solairutan) dituen lokal bat alokatzen da.
658716970.

LANPOSTUAK
Lan-eskaerak
- Astebukaeratan lan egiteko,  zerbitzari moduan ari-

tzeko pertsona bat behar dugu. 943 36 67 10.

Lan-eskaintzak
- Neska bat eskaintzen da etxeko lanak egiteko, per-

tsona helduak zein haurrak zaintzeko edo ostala-
ritza lanetarako. Esperientziduna. 658107757

- 23 urteko mutila, Usurbilen lan bila dabil barrako
zerbitzari edo sukaldari laguntzaile gisa lan egite-
ko urte osorako. Lanean berehala hasteko prest:
622 065 461 (Alex).

- Neska bat, etxeko lanak edo haurrak zaintzeko
prest, goizez 8:00-15:00 artean. 679 742 413.

- Astebukaeratan edo astean zehar goizeko 10:00eta-
tik arratsaldeko 16:00ak arte garbiketa lanak edo
pertsona helduen zaintzan lan egingo nuke.
Interesatuak deitu 618410123

- Urte asko herrian daramatzan emakume bat
eskaintzen da, adineko pertsonak edota haurrak
zaindu eta etxeko lanak egiteko. Ordutegi mal-
gua. 687 348 223 edo 943 364 310.

- Emakume batek interna moduan pertsona helduak
zein haurrak zaintzeko lana bilatzen du.
660554968

-Etxeko lanak egiteko emakume bat eskaintzen da.
676188411

-Etxeko lanak egiteko emakume bat eskaintzen da.
630438571

-Gizon bat eskaintzen da pertsona helduak zaintzeko
edo baserriko lanak egiteko. 662461568

- Jardineritza lanak egiten ditut, txukun eta modu
onean. Iñaki: 677 44 31 40.

-Saltzaile, zerbitzari, pertsona helduak zein haurrak
zaintzen edo garbiketa lanak egingo nituzke.
Interesatuak deitu 656446835

- Pertsona helduak zaintzeko neska bat eskaintzen
da. Esperientziduna. 606 800 837.

-Mekanikari gisa, baserrian, edota helduak zaintzeko
prest nago. 648 785 026.

-Emakumea interna edo goiz zein arratsaldez orduka
lan egiteko prest. 648 785 026.

- Zerbitzari, sukaldari laguntzaile edo garbitasun
lanak egiteko neska bat eskaintzen da.
664048228

- Mendian edo abeltzaintzan lan egiteko prest nago.
666 38 26 97.

-Emakume bat orduka edo interna moduan lane-
an aritzeko eskaintzen da. 608 835 033.

- Matematika eta estatistika klaseak ematen ditut, edo-
zein mailan, esperientzia handia. 646 717 676.

-Autoen mekanikari gisa lan egingo nuke. 943 368
574.

- Etxeko lanak egiteko emakume bat eskaintzen da.
620 185 927.

-Arratsaldetan umeak zaintzeko neska euskaldun bat
eskaintzen da. 685 716 774.

-Etxeko lanak egiteko neska bat eskaintzen da. 630
768 325.

- Neska bat eskaintzen da haurrak edo pertsona hel-
duak zaintzeko eta etxeko lanak egiteko. 620 364
176.

-Pintore edo burdinlari gisa lan egiteko prest nago.
654 217 752.

- Neska gazte esperientziaduna eta usurbildarra,
arratsaldetan haurrak zaintzeko prest. 661 626
500 // 943 371 348.

-Fisika eta matematikako klase partikularrak emate-
ko prest, neska gazte esperientziaduna. Lehen
Hezkuntzatik Batxilergo mailara arte. 685 772
602 // 943 371 277.

- Etxeko lanak egiteko edo haur zein pertsona hel-
duak zaintzeko eskaintzen da pertsona bat.
671884360.

- Neska bat eskaintzen da umeak zaintzeko zein
etxekolanak egiteko.  679742413.

BESTELAKOAK / GALDUTAKOAK

- Flex markako ohe artikulatua eta latex koltxoia sal-
gai. 700 euro. 667521874

- 1,35 metroko ohe artikulatu berri bat daukat salgai
450 eurotan. 688803528.

-Wii kontsolaren softwarea aldatzen da segurtasuna-
ren kopiak kargatu ahal izateko, DVDaren edo
USBaren bidez txipik instalatzeko beharrik gabe.
Kontsola ez da irekitzen eta horrela, garantia ez
da galtzen, dena softwarearen bidez egiten da.
635729637

-Argazki zaharrak berritzen ditut. Bideoak monta-
tzen ditut bai bideoarekin, bai argazkiekin DVD
formatoan. 635729637

- Bideo-muntaiak egiten dituen pertsona bat behar
dugu. 943 374061.

- 160 luzera x 30 zabalera x 77 altuerako kaoba kolo-
reko komoda bat daukat prezio onean salgai.
636540788

- Aiako babarruna salgai, prezio onean. 670410273.
- Zaldi bat jartzeko lur sail bat edo ikuilu bat aloka-

tuko nuke Usurbil edo inguruan: 616260451
-7 gazteko lagun taldea gara eta lokal bat alokairuan

hartuko genuke, 200 bat euro. 606 101 980.
- Ostalaritzako makinaria, kafetegiko altzariak salgai;

aulkiak, mahaiak, kafe-makina,...
607 389 570 (Mireia). istergo@hotmail.com

- Informatikaria naiz. Ordenagailuen edo informati-
kari buruz edozein zerbitzu behar izanez gero.
Oskar: 609 468 759   oskarsm@hotmail.com

- Ezkontzetan abesteko talde bokal bat nahi baduzu,
deitu 665745071 (Iñaki)

- Ohea egiten den 3 plazako sofa bat daukat salgai
125 euro. Kolore argia, txuri-beig kolorekoa.
655731915

-Ezkontza zein ekitaldietan abesteko kantari lirikoa.
Maketa bat entzungai daukat. 690784113

- Etxebizitzen erreforma orokorrak egiteko zerbi-
tzua. Jon 672 173 466.

- Pottokak salgai, kalifikatuak eta subentzioa jaso-
tzen ari direnak beraien moxal jaioberriekin eta
urtebeteko behorra. Tf: 626 220 925.

Zorionak Malen! Ederki ospatu
genuen zure eguna koadrila
guztiarekin. Aupa!!

Zorionak Malen! Maiatzaren 13an
gure tranpositak 8 urte beteko ditu.
Ondo ondo pasa, gu bertan izango
gera ospatzeko. Muxu asko.

Zorionak June! Maiatzeko loreak 7
urte egingo ditu  maiatzak 17an.
Ondo pasa eta zazpi muxu guraso,
senide eta lagunen partez!! Zorionak
zuri! Zorionak beti!...

Zorionak Ioritz!! Maiatzaren 15ean
6 urte beteko dituzu. Muxu potolo
bat aita, ama eta Uxueren partez. HILDAKOAK

Miguel Ugartemendia Vila
Maiatzaren 10ean, 58 urterekin

Juana Zubiria Zumeta
Maiatzaren 10ean, 80 urterekin

JAIOTZAK
Maddi Orbegozo Landa, apirilak 22.
Luken Udabe Osteriz, apirilak 27.
Markel Aizpurua Sanidelfonso, maiatzak 2.
Julen Atxega Makazaga, maiatzak 4.

Jaiotzak, Usurbilgo Bake Epaitegitik
jasoak. Zorion-agurrak, hildakoak,
oharrak... Ekartzeko azken eguna:
asteartea, eguerdiko 12:00etan.
E-postaz: erredakzioa@noaua.com






